
Shri Sundari Aparadhakshamapana Stotram

శ్రీసున్దర్యాః   అపరాధక్షమాపణస్తోత్రమ్

ఓం న జానామి ధ్యానం తవ చరణయోః ప్రీతిజననం
న జానామి న్యాసం మననమపి మాతర్న గిరిజే ।

తదేతత్ క్షన్తవ్యం న ఖలు పశురోషః సముచితః
కుపుత్రో జాయేత క్వచిదపి కుమాతా న భవతి ॥ ౧॥

న జానే భక్తిం త్వత్పద-కమలయోః కామపి శివే
న చ క్రోధాదీనాం  శమనమపి షణ్ణాం  క్వచిదపి ।

తదేతత్ క్షన్తవ్యం న ఖలు పశురోషః సముచితః
కుపుత్రో జాయేత క్వచిదపి కుమాతా న భవతి ॥౨॥

న కౌలాచారస్య స్మరణమపి మాతర్న గిరిజే
న మన్త్రాణాం  జాప్యం శవశయనభూమౌ తవ నిశి ।

కుపుత్రాణామేషా  పరిహరతు చేష్టామనిమిషం
కుపుత్రో జాయేత క్వచిదపి కుమాతా న భవతి ॥ ౩॥

న తీర్థేషు  స్నానం తవ చరణయోః ప్రీతిజననం
న మన్త్రాణాం  జ్ఞానం  నిజ-గురుముఖాచ్ఛైల -తనయే ।

తదేతత్ క్షన్తవ్యం తదిదమపరాధ-ద్వయమపి
కుపుత్రో జాయేత క్వచిదపి కుమాతా న భవతి ॥ ౪॥

న చ ప్రాణాయామం  జనని న చ ముద్రావిరచనం
సపర్యా-పర్యాలోచనమపి న జానే త్రినయనే  ।

విపజ్జాలే  ఘోరే పతితమపి మాముద్ధర  శివే
కుపుత్రో జాయేత క్వచిదపి కుమాతా న భవతి ॥ ౫॥

సహస్రారే  పద్మే పరమశివ-పర్యఙ్కనిలయా
కదాపి త్వం ధ్యాతా తుహినగిరి-కన్యే న చ మయా ।

శివే మత్వా దాసం పరిహరతు నిత్యం నిజగుణాత్
కుపుత్రో జాయేత క్వచిదపి కుమాతా న భవతి ॥౬॥

విధేరజ్ఞానేన  ద్రవిణ -విరహేణాలసతయా
విధేయాన్ మేఽకృత్వా జనని తవ పూజా-చ్యుతిరభూత్ ।

తదేతత్ క్షన్తవ్యం న ఖలు పశురోషః సముచితః
కుపుత్రో జాయేత క్వచిదపి కుమాతా న భవతి ॥ ౭॥

ఇతి శ్రీరుద్రయామలే   తన్త్రే శ్రీసున్దర్యాః   అపరాధ-క్షమాపణ-స్తోత్రం  సమ్పూర్ణమ్  ॥

